
Vendim i Këshillit të Mediave të Shkruara të Kosovës ndaj 

ankesës së Lindita Gashi kundër Paparaci.com 

 

 

Këshilli i Mediave të Shkruara të Kosovës në mbledhjen e tij 

të mbajtur më 16 shkurt 2022, shqyrtoi ankesën e dërguar nga  

Lindita Gashi kundër portalit Paparaci.com lidhur me 

publikimin e lajmit me titull “Skandali i MD-së, ndërhyrje në 

drejtësi në favor të të akuzuarit për korrupsion”, dhe mori 

këtë 

 

 

 

                      V E N D I M  

  

 

 

 

- Ankesa miratohet. 

 

 

 

 

 

 

 



 

 

 

                     A R S Y E T I M I 

 

 

Ankuesja pretendon që media ka publikuar lajm me titullin 

“Skandali i MD-së, ndërhyrje në drejtësi në favor të të 

akuzuarit për korrupsion”. Ankesa pretendon se nuk është 

raportuar e vërteta dhe është shpifur në drejtim të ankueses, 

duke u shkel kapitulli II(raportimi i së vërtetës) të Kodit 

të Mediave të Shkruara.  

 

Lajmi është shkruar në media online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar, 

respektivisht miratohet. 

 

Pas shqyrtimit të shkrimit, KMShK gjen se media ka përgatitur 

një shkrim në të cilin përmend emrin e ankueses dhe e m’vesh 

me cilësi të caktuara, për të cilat media nuk paraqet prova. 

Media konstaton se ankuesja është larguar nga puna për shkak 

të ndërhyrjeve në një rast hetimor penal, por nuk paraqet 

asnjë burim që e mbështet pohimin e medias. Media gjatë gjithë 

kohës duhet të kujdeset që të raportoj të vërtetën dhe të 

respektoj Kodin e Mediave.  

 

Po ashtu gjatë leximit të shkrimit, KMShK sipas detyrës 

zyrtare ka vërejtur se media nuk ka kontaktuar ankuesen për 

të marr opinionin e saj në lidhje me pretendimin që ngreh 

shkrimi për të. Kjo bije në kundërshtim me Kodin e Mediave 

përkatësisht kapitullin e IV, e drejta për t’u përgjigjur.  

 

 

Andaj, KMShK vendos si në dispozitiv të këti vendimi.  

 

 

 

 

 

Këshilli i Mediave të Shkruara të Kosovës 


